
hinn stefndi hafi leitt næg rök að tilkalli sínu til trjáa 
þeirra, sem málið er risið út af, þá ber að dæma áfrý-
jandann sýknan af kærum hans og kröfum í þessu máli. 
Málskostnaður fyrir báðum rétjum virðist eftir málavóxt-
um eiga að falla niður. Þar sem áfrýjandinn loks hefir 
krafizt þess, að nokkur ummæli hins stefnda í sóknarskjöl-
um hans i héraði verði dæmd ómerk og hinn stefndi 
látinn sæta sektum fyrir þau, þá finnur yfirdómurinn ekki 
næga ástæðu til að taka þá kröfu til greina 

Þ v í d æ m i s t r é t t v e r a : 
Afrýjandinn, Þorkell Jónsson, á að vera sýkn af 

kærum og kröfum hins stefnda, Eggerts Waages, í 
þessu máli. Málskostnaður fyrir undir- og yfirdómi 
falli niður. 

Mánudaginn 25. aprílmán. 
Nr. 6/1881. Réttvísin 

gegn 
Indriða GísJasyni, Eggert Stefáns-
syni, Sæmundi Magnússyni, Jóni 
Hannessyni, Guðmundi Jónssyni, 
Indriða Indriðasyni, Ragnheiði Ólafs-
dóttur og Önnu M. Jónasdóttur. 

D ó m u r : 
Reglugjörð fyrir Dalasýslu um grenjaleitir, notkun 

afrétta, fjallskil og réttarhöld m. fl., staðfest af amtsráði 
vesturamtsins 22. júní 1876, mælir svo fyrir í 21. gr.r 

að lögrétt í Saurbæjarhreppi skuli vera að Múla eða 
Belgsdal, eftir því sem hreppsnefndin í téðum hreppj 

gjör ákveði. Með bréfi, dagsettu 25. október s. á. skor-
aði oddviti sýslunefndarinnar í Dalasýslu því næst á 
hreppsnefndina í Saurbæjarhreppi að skoða nákvæmlegx 
réttarstæði í landareign beggja hinna nefndu jarða og til 
taka það, og í bréfi 11. janúar 1677 tilkynti meiri hluti 
hreppsnefndarinnar sýslunefndinni, að hann hefði ákveðið 
að réttin skyldi standa á svo kölluðum Kiðahól í Belgs-
holtslandi. Jafnframt gjörði hreppsnefndin ráðstafanir til, 
að farið væri að vinna að réttarbyggingunni, og vorið 
1877 var réttin bygð, en með því að hinir ákærðu Ind-
riði Gíslason á Hvoli og Eggert Stefánsson á Staðarhóli 
og nokkrir aðrir hreppsbúar færðust undan að hlýða fyr-
irskipunum hreppsnefndarinnar um réttarbygginguna, varð 
hún ekki fullgjör þá um vorið, heldur vantaði að byggja 
3 dilka, sem þessir hreppsbilar áttu að nota, samt sem 
áður var réttin notuð sem skilarétt, að minsta kosti að 
nokkru leyti, haustin 1877 og 1878. Vorið 1879 skip-
aði sýslumaður hreppsnefndinni að fullgjöra réttina i 
kostnað þeirra hreppsbiia, sem hefðu óhlýðnast fyrirskip-
unum hennar nm réttarbygginguna, en 16. aprílmánaðar 
s. á., þegar hreppsnefndin var byrjuð að framkvæma þessa 
skipun sýslumanns, komu nokkrir hreppsbúar með vinnu-
mönnum og unglingum, als 14 manns, að réttinni, út 
búnir með verkfæri, og rifu hana alla niður til grunna 
að áhorfandi byggingarmönnum. Veggir þeir, sem þann-
ig voru rifnir niður, votu hlaðnir eingöngu úr grjóti, og 
voru 90 faðmar að lengd, rúmar 2 álnir á hæð og 3 fet 
á þykt að neðan. 

Fyrir þessar aðfarir var höfðað mál í réttvísinnar 
nafni gegn þeim, sem unnið höfðu að niðurrifi réttarinn-
ar eða léð menn til þess, og með dómi, kveðnum upp 
fyrir aukarétti Dalasýslu 4. nóvembermán. f. á. voru 9 

af hinum ákærðu dæmdir í sekt til landssjóðs, sem sé 
Indriði Gislason á Hvoli í 25 kr. sekt, eða ella 6 daga 
einfalt fangelsi, og Eggert Stefánsson á Staðarhóli, Sæ-
mundur Magnússon á Þverfelli, Kristján Stefánsson á 
Saurhóli, Jón Hannesson og Ragnheiður Ólafsdóttir í 
Hvammsdalskoti, Indriði Indriðason á Hvoli, Anna Margrét 
Jónasdóttir í Sælingsdal og Guðmundur fónsson í Hvamms-
dal, hvert um sig í 10 kr. sekt eða 2 daga einfalt fang-
elsi ella. Svo voru og ofangreindar 9 persónur skyldað-
ar til að greiða Saurbæjarhreppi skaðabætur eftir óvilhallra 
dómkvaddra manna mati fyrir tjón það, er hreppurinn 
hefir beðið af réttarrifinu, sem og að borga allan lögleg-
an kostnað af málinu, hvorttveggja in solidum. Loks er 
talsmaður hinna ákærðu, Jón landshöfðingjaritari Jónsson, 
dæmdur í 10 króna sekt til landssjóðs fyrir drátt á mál-
inu. Þessum dómi er áfrýjað til yfirdómsins eftir ósk 
allra hinna dómfeldu nema Kristjáns Stefánssonar á Saur-
hóli, sem hefir unað við dóminn, en af hálfu réttvisinnar 
hefir málinu ekki verið áfrýjað. 

Það er fyllilega sannað með eigin játningu hinna 
ákærðu og öðrum skýrslum, sem fram hafa komið undir 
rekstri málsins, að þau hafa unnið verk þau, sem þau 
eru sökuð um, og að Indriði Gíslason á Hvoli hefir 
verið frumkvöðull og forgöngumaður að því, en hin önn-
ur ákærðu ýmist hafa lagt hönd á verkið með honum, 
ýmist léð honum menn til að framkvæma það. Hin 
ákærðu hafa viljað réttlæta arferli sitt með því, sumpart 
að ákvæði hreppsnefndarinnar í Saurbæjarhreppi um rétt-
arstæðið hafi ekki verið gjört á löglega boðuðum fundi, 
sumpart að hlutaðeigandi landeigandi hafi ekki gefið sam-
þykki sitt til, að réttin væri bygð i landareign hans, og 
sérstaklega þykist hinn ákærði Indriði Gisldson hafa breytt 

í umboði landeiganda og jarðarábúanda, er hann reifrétt-
ina, en það er hvorttveggja, að þó ákvörðun hreppsnefnd-
arinnar um réttarstægið hefði verið i einhverju ábótavant, 
þá gat það ekki gefið hinum ákærða neina heimild til að 
rifa réttina með ofbeldi þegar búið var að byggja hana 
að tilhlutun hins opinbera, enda gat landeiganda eða jarð-
arábúanda heldur ekki, eftir að búið var að byggja rétt-
ina með þeirra vitund, og að minsta kosti að nokkru 
leyti með samþykki landeiganda, og eftir að réttin hafði 
staðið i 2 ár, án þess að hann hreifði neinum mótmæl-
uiii gegn henni við hreppsnefndina, borið neinn réttur 
til að rífa hana án dóms og laga, eins og það heldur 
ekki er upplýst, að landeigandi eða jarðarábiiandi hafi veitt 
hinum ákærða Indriða Gíslasyni umboð til annars en að 
vernda landsréttindi þeirra með löglegum meðulum. 

Brot hinna ákærðu er þannig réttilega heimfært af 
undirdómaranum undir 296. gr. í hinum almennu hegn-
ingarlögum, sbr. 35. gr. sömu laga, og virðist hegning 
sú, sem hinir ákærðu hafa. verðskuldað, hæfilega metin til 
sekta til landssjóðs þannig, að hinn ákærði Indriði Gísla-
son á Hvo!i gjaldi 100 króna sekt eða sæti ella 30 daga 
einföldu fangelsi, hinn ákærði Eggert Stefánsson á Stað-
arhóli gjaldi 50 kr. sekt, eða sæti ella 15 daga einföldu 
fangelsi, og hin ákærðu Sæmundur Magnússon á Þver-
felli, Jón Hannesson og Ragnheiður Ólafsdóttir i Hvamms-
dalskoli, Indriði Indriðason á Hvoli, Anna Margrét Jónas-
dóttir í Sælingsdal og Guðmundur Jónsson í Hvammsdal 
gjaldi 10 kr. sekt, eða sæti ella 3 daga einföldu fangelsi. 
Svo ber hinum ákærðu, að greiða allan af máli þessu 
löglega leiðandi kostnað, öllum sem einu og einu sem 
öllum, þar á meðal málflutningslaun til svaramanns þeirra 
i héraði, og til sóknara og svaramanns fyrir yfirdóminum, 

sem ákveðast 10 kr. handa hinum fyrst nefnda og 15 
krónur handa hvorum hinna síðar nefndu. Að því er 
snertir skaðabætur fyrir niðurrif réttarinnar, þá hefir skað-
inn að vísu verið metinn af 2 dómkvöddum mönnum, 
en með þvi að hinum ákærðu ekki hefir verið gefinn 
kostur á að gæta réttar sins, hvori þegar mennirnir voru 
útnefndir né þegar þeir létu upp matsgjörð sína, og þau 
heldur ekki hafa verið spurð um, hvort þau létu sér lynda 
mat virðingarmannanna, þá virðist upphæð skaða þess, 
sem orsakast hefir af broti þeirra, ekki nægilega upplýst 
til þess að Saurbæjarhreppi verði dæmdar skaðabætur 
undir þessu máli, en honum geymist réttur hans gagn-
vart hinum ákærðu til skaðabóta óskertur. 

Að því er snertir meðferð málsins í héraði þá hefir 
að visu orðið alt oí mikill dráttur á því af hálfu tals-
manns hinna ákærðu, þar sem hann hefir haldið máls-
skjölunum hjá sér frá 29. nóvbr. 1879 til 7 maí 1880, 
en eins og þessi dráttur að nokkru leyti hefir orsakast af 
því, að hlutaðeigandi dómari hefir skipað fyrir talsmann 
embættismann í öðrum landsfjóröungi, sem ekki virðist 
hefði átt að verá, þannig hefir málið ekki verið tekið upp 
til dóms fyr en 6 mánuðum eftir að talsmaðunnn var 
búinn að ljiika af vörn málsins að sínu leyti. Þó að 
bæði undirdómarinn og talsmaður hinna ákærðu þannig 
kafi orsakað óþarfan drátt á málinu, virðist ekki fullnæg 
ástæða til að láta þennan drátt varða þá ábyrgðar. 

Fyrir yfirdóminum hefir sókn og vörn málsins verið 
lögmæt. 

Þ v i d æ m i s t r é t t v e r a : 
Hinn ákærði Indriði Gíslason á að greiða 100 kr. 

sekt, eða sæta ella 30 daga einföldu fangelsi, hinn 

ákærði Eggert Stefánsson á að greiða 50 kr. sekt, 
eða sæta ella 15 daga einföldu íangelsli, hin ákærðu 
Sæmundur Magnússon, Jón Hannesson, Ragnheiður 
Ólafsdóttir, Indriði Indriðason, Anna Margrét fónas-
dóttir og Guðmundur Jónsson eiga að greiða 10 krj 
sekt hvert eða sæta ella 3 daga einföldu fangelsi. 
Sektirnar renni í landssjóð. Svo ber hinum ákærðu 
og, öllum sem einu og einu sem öllum, að greiða 
allan af máli þessu löglega leiðandi kostnað, þar á 
meðal í málflutningslaun til svaramanns þeirra í hér-
aði fóns landshöfðingjaritara Jónssonar og til sókn-
ara og svaramanns fyrir yíirdóminum, málaflutnings-
mannanna Páls Melsteðs og Þorsteins Jónssonar, 10 
kr. til hins fyrst nefnda og 15 kr. til hvors hinna 
síðar nefndu. Saurbæjarhreppi geymist réttur til 
skaðabóta óskertur. 

Hið ídæmda ber að greiða innan 8 vikna frá dóms 
þessa löglegri birtingu undir aðför að lögum. 

Nr. 54/1880. Landshöfðinginn yfir íslandi 
fyrir hönd landssjóðsins 

gegn 
Þorgrími lækni Johnsen. 

D ó m u r: 
Með dómi, sem kveðinn var upp á bæjarþingi Reykja-

víkur kaupstaðar 23. dag septembermán. f. á., var lands-
höfðinginn yfir íslandi fyrir hönd hins íslenzka lands-
sjóðs dæmdur til að greiða Þorgrími lækni Johnsen á 
Akureyri fyrir kenslu á 6 yfirsetukonum, 50 k r fyrir 

